
ಪುರುಷನು ಖರ್ಚು ಮಾಡುವ ಅತಿಶ್ರೇಷ್ಠ ದೀನಾರ್ ಎಂದರೆ ಅವನು
ತನ್ನ ಕುಟುಂಬಕ್ಕಾಗಿ ಖರ್ಚು ಮಾಡುವ ದೀನಾರ್, ಪುರುಷನು
ಅಲ್ಲಾಹನ ಮಾರ್ಗದಲ್ಲಿ ತನ್ನ ಸವಾರಿಗಾಗಿ ಖರ್ಚು ಮಾಡುವ

ದೀನಾರ್, ಮತ್ತು ಅವನು ಅಲ್ಲಾಹನ ಮಾರ್ಗದಲ್ಲಿ ತನ್ನ
ಸಹಚರರಿಗಾಗಿ ಖರ್ಚು ಮಾಡುವ ದೀನಾರ್

ಸೌಬಾನ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು: ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ಪುರುಷನು ಖರ್ಚು

ಮಾಡುವ ಅತಿಶ್ರೇಷ್ಠ ದೀನಾರ್ ಎಂದರೆ ಅವನು ತನ್ನ ಕುಟುಂಬಕ್ಕಾಗಿ ಖರ್ಚು ಮಾಡುವ ದೀನಾರ್,
ಪುರುಷನು ಅಲ್ಲಾಹನ ಮಾರ್ಗದಲ್ಲಿ ತನ್ನ ಸವಾರಿಗಾಗಿ ಖರ್ಚು ಮಾಡುವ ದೀನಾರ್, ಮತ್ತು ಅವನು

ಅಲ್ಲಾಹನ ಮಾರ್ಗದಲ್ಲಿ ತನ್ನ ಸಹಚರರಿಗಾಗಿ ಖರ್ಚು ಮಾಡುವ ದೀನಾರ್." ಅಬೂ ಕಿಲಾಬ ಹೇಳಿದರು:
"ಅವರು ಕುಟುಂಬದಿಂದ ಆರಂಭಿಸಿದರು." ನಂತರ ಅಬೂ ಕಿಲಾಬ ಹೇಳಿದರು: "ತನ್ನ ಕುಟುಂಬದ ಕಿರಿಯ

ಸದಸ್ಯರಿಗಾಗಿ ಖರ್ಚು ಮಾಡುವ ಪುರುಷನಿಗಿಂತ ಹೆಚ್ಚು ಪ್ರತಿಫಲ ಪಡೆಯುವವರು ಯಾರಿದ್ದಾರೆ? ಅವನ
ಮೂಲಕ ಅಲ್ಲಾಹು ಅವರನ್ನು ಪರಿಶುದ್ಧರನ್ನಾಗಿ ಮಾಡುತ್ತಾನೆ ಅಥವಾ ಅವರಿಗೆ ಪ್ರಯೋಜನವನ್ನು

ನೀಡುತ್ತಾನೆ ಮತ್ತು ಅವರನ್ನು ಶ್ರೀಮಂತಗೊಳಿಸುತ್ತಾನೆ."
[صحيح] [رواه مسلم]

ಖರ್ಚು  ಮಾಡುವುದಕ್ಕೆ  ಅನೇಕ  ವೇದಿಕೆಗಳಿರುವ  ಸಂದರ್ಭದಲ್ಲಿ,  ಹೆಚ್ಚು  ಕಡ್ಡಾಯವಾಗಿರುವುದಕ್ಕೆ
ಅನುಗುಣವಾಗಿ ಖರ್ಚು ಮಾಡುವ ಕೆಲವು ರೂಪಗಳನ್ನು ಮತ್ತು ಅವುಗಳ ಕ್ರಮವನ್ನು ಪ್ರವಾದಿಯವರು (ಅವರ ಮೇಲೆ
ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ವಿವರಿಸಿದ್ದಾರೆ.  ಅವರು  ಅತ್ಯಂತ  ಪ್ರಮುಖವಾದುದನ್ನು
ಮೊದಲು  ಹೇಳಿ  ನಂತರ  ಅದಕ್ಕಿಂತ  ಕಡಿಮೆ  ಪ್ರಾಮುಖ್ಯತೆಯಿರುವುದನ್ನು  ಹೇಳಿದ್ದಾರೆ.  ಅವರು
ತಿಳಿಸುವುದೇನೆಂದರೆ,  ಪತ್ನಿ-ಮಕ್ಕಳು  ಮುಂತಾದ  ಯಾರಿಗೆ  ಆಹಾರ  ನೀಡುವುದು  ಒಬ್ಬ  ಮುಸಲ್ಮಾನನಿಗೆ
ಕಡ್ಡಾಯವೋ  ಅವರಿಗಾಗಿ  ಅವನು  ಖರ್ಚು  ಮಾಡುವ  ಹಣವು  ಅವನಿಗೆ  ಅತ್ಯಧಿಕ  ಪ್ರತಿಫಲವನ್ನು  ನೀಡುತ್ತದೆ.
ನಂತರ,  ಅಲ್ಲಾಹನ  ಮಾರ್ಗದಲ್ಲಿ  ಯುದ್ಧ  ಮಾಡಲು  ಸಿದ್ಧಪಡಿಸಲಾದ  ಸವಾರಿಗಾಗಿ  ಖರ್ಚು  ಮಾಡುವುದು.  ನಂತರ
ಅಲ್ಲಾಹನ  ಮಾರ್ಗದಲ್ಲಿ  ಜಿಹಾದ್  ಮಾಡುವ  ತನ್ನ  ಸಹಚರರು  ಮತ್ತು  ಗೆಳೆಯರಿಗಾಗಿ  ಖರ್ಚು  ಮಾಡುವುದು.

